
Nd. 169. Nefndarálit [5. mál]
um frv. til 1. um bráðabirgðabreyt. á 1. nr. 62/1939, um tollskrá o. fl.

Frá minni hl. fjárhagsnefndar.

Nefndin hefur klofnað um mál þetta, sem er um að framlengja hinar miklu
tollahækkanir. sem í þessum ákvæðum fólust, er þau voru sett, og eru nú enn þú
þungbærari eftir gengislækkunlna. Ég er andvígur þessu frv., eins og ég var and-
vígur þessum álögum, er þær voru á lagðar.

því var lofað, er gcngislækkunin var framkvæmd, að tollar skyldu lækkaðir.
Loforðin um það voru ekk i aðeins gefin í greinargerð gengisJækkunarlagarma,
heldur og flutt fram af formælendum þeirra laga. Meðal annars í fyrirsögn þess
frv., sem hér er til meðferðar, var það undirstrikað með því að láta sjálfa fyrir-
sögnina vera "frv. til 1. um bráðabirgðabreyting á lögum nr. 62/1939, um tollskrá
o. fl."

Nú er lagt til að framlengja allar þessar tollaálögur óbreyttar. Það væri hægt
að tryggja ríkinu meira fé í ríkissjóð, þótt tollar þessir væru lækkaðir, ef þeirri
stefnu væri fylgt í verzlunarmálum að leyfa meiri framleiðslu landsmanna á út-
flutningsvörum, leyfa landsmönnum að flytja út og selja afurðir sínar og kaupa
meira af vörum tillandsins. Sú stefna ríkisstjórnarinnar að setja sem mestar hömlur
á framleiðslu landsmanna, hindra þá í að flytja út vörur og kaupa inn vörur, skapar
hinn sára vöru skort, sem þjóðin nú býr við. Afleiðing þessarar stefnu er því hvað
tolltekjur ríkisins snertir sú að minnka tekjur ríkisins, þótt tollunum sé haldið eins
háum og raun ber vitni. Þessi stefna ríkisstjórnarinnar verður því beinlínis til
þess að auka dýrtíðina í landinu enn meir en ríkisstjórnin hefur gert með gengis-
lækkunarráðstöfunum sínum.

Þá skal og á hitt minnt, að það kemur betur við alþýðu manna í landinu að
taka tekjurnar í ríkissjóð með öðrum aðferðum en þessum gífurlegu tollum.

Hins vegar er 3. gr. frv. sjálfsögð, þar sem í henni framlengist hin gamla heimild
til að fella niður eða lækka aðflutningsgjöld á kornvörum og sykri.

Legg ég því til, að frv. sé samþykkt með eftirfarandi

BREYTINGUM:
1. Við 1. gr. Greinin falli niður.
2. Við 2. gr. Greinin falli niður.
3. Við ·1. gr. Greinin falli niður.

Alþingi, 15. nóv. 1950.

Einar Olgeirsson.


